
Rezyume. Maqolada yosh o‘zbek oilalarida shaxslararo yolg‘izlik subyektiv emotsional alienatsiyaning ijtimoiy-
psixologik indikatori sifatida tahlil qilinadi. Hissiy yagqinlik, o‘zaro tushunish va qo‘llab-quvvatlashning pasayishi,
kommunikativ uzilish hamda psixologik masofalanish yolg‘izlik va emotsional begonalashuvni kuchaytiruvchi asosiy
omillar sifatida asoslanadi. Shaxslararo yolg‘izlik emotsional alienatsiyani erta aniglashga imkon beruvchi diagnostik va
prognostik mezon sifatida baholanadi.

KiaroueBble ciioBa: MoJiodass CEMbs, MCKINYHOCTHOC OAHWHOYCCTBO, SMOLUHNOHAJIBHOC OTUYXKACHHC, OMOLMOHAJIbHAs
6J'II/ISOCTB, IICUXOJIOTHYCCKaA JUCTAHIIHA, ceMeiiHas KOMMYHUKaIusA, N1044CPKKa.

Pe3ome. B crathe MEXIMYHOCTHOE OAWHOYCCTBO PACCMATPUBACTCS KaK COLII/IEU'ILHO'HCPIXOJ'IOFH‘I@CKPIIZ HHAUKATOp
Cy6’LeKTI/IBHOFO SMOLIHNOHAJIBHOI'O OTYYXIACHHSA B MOJOABIX y36eKCKI/IX ceMbsix. CHIDKCHHE 3MOI_II/IOHEU'ILHOI\/'I 6J'II/IBOCTI/I,
B3aMOIIOHMMAHUS U NOAACPIKKHW, KOMMYHUKATHUBHBIC HAPYHICHHUSA U NCHUXOJOIMYCCKOC NUCTAHIIMPOBAHHC BBIACIIAIOTCA
KaK OCHOBHBIC (I)aKTOpBI YCUIICHHUA OJUHOYCCTBA W OTUYKACHUA. MexmmaHocTHOE OAMHOYCCTBO OLCHHUBACTCA Kak
}ZLI/IaI‘HOCTI/I‘IeCKI/Iﬁ u HpOFHOCTI/I‘IeCKI/Iﬁ ToKa3aTejib SMOUHMOHAJIBHOI'O OTYYXKIACHUA.

Summary. The article examines interpersonal loneliness as a socio-psychological indicator of subjective emotional
alienation in young Uzbek families. Reduced emotional intimacy, insufficient mutual understanding and support,
communication difficulties, and psychological distancing are identified as key factors associated with loneliness and
emotional alienation. Interpersonal loneliness is considered a diagnostic and prognostic indicator for the early detection of
emotional alienation.

Kirish. Oila insonning bazaviy emotsional ehtiyojlari
gondiriladigan, psixologik xavfsizlik, tegishlilik, qo‘llab-
quvvatlanish va shaxslararo yaginlik hissi shakllanadigan
muhim ijtimoiy-psixologik tizim hisoblanadi. Aynigsa,
yosh oilaning shakllanish bosgichi ikki shaxsning
individual hayot strategiyalari, qadriyatlari, ijtimoiy
tajribasi va oilaviy rollar hagidagi tasavvurlarini yagona
munosabatlar tizimiga integratsiyalash jarayonini gamrab
oladi. Mazkur jarayonning muvaffagiyatli amalga
oshmasligi turmush o‘rtoglar o‘rtasida hissiy masofalanish,
psixologik  begonalashuv va shaxslararo yolg‘izlik
kechinmalarini yuzaga keltirishi mumkin. Shaxslararo
yolg‘izlikni faqat inson atrofida boshqa kishilarning
jismonan mavjud emasligi bilan izohlash metodologik
jihatdan yetarli emas. Shu nuqtai nazardan, yosh o‘zbek
oilalaridagi shaxslararo yolg‘izlikni mustaqil emotsional
holat sifatidagina emas, balki subyektiv emotsional
alienatsiyaning dastlabki va diagnostik jihatdan muhim
ijtimoiy-psixologik indikatori sifatida o‘rganish maqsadga
muvofiqdir [1].

Mavzuga doir adabiyotlar tahlili. Psixologik va
ijtimoiy fanlarda yolg‘izlik fenomeni bir qator nazariy
paradigmalar doirasida tahlil gilingan. limiy adabiyotlarda
uning vagqtinchalik, surunkali, emotsional, ijtimoiy,
shaxslararo, madaniy va ekzistensial ko‘rinishlari

farqlanadi. Sadler va Jonson tomonidan yolg‘izlikning
vaqgtinchalik va surunkali shakllari, R.Weiss tomonidan
emotsional yolg‘izlik, boshqa tadqiqotchilar tomonidan esa
ijtimoiy va shaxslararo yolg‘izlik darajalari ajratilishi
ko‘rsatilgan. Emotsional yolg‘izlik shaxsning yaqin,
ishonchli va psixologik jihatdan mazmunli munosabatga
bo‘lgan ehtiyoji  yetarli darajada qondirilmaganda
yuzaga keladi. Shu sababli uning mavjudligi insonning
nikohda ekanligi yoki atrofida ko‘plab yaqinlari borligi
bilan avtomatik ravishda bartaraf etilmaydi. Oila
doirasidagi yolg‘izlik fenomeni aynan shu jihati bilan
emotsional  alienatsiyaga  yaqginlashadi. ~ Emotsional
alienatsiya turmush o‘rtogqlar o‘rtasidagi psixologik
bog‘lanishning zaiflashishi, hissiy yaqinlikning pasayishi,
bir-birining kechinmalariga  nisbatan emotsional
javobchanlikning susayishi va munosabatlarda ichki
masofaning ortib borishi bilan tavsiflanadigan subyektiv
psixologik holatdir [2]. Tadgigotlarda nikoh munosabat-
larining mavjudligi shaxsni har doim ham yolg‘izlikdan
himoya gilmasligi gayd etilgan. Jumladan, ayrim tadgigot

natijalarida nikohda yashayotgan shaxslarning ham
emotsional  yolg‘izlikni yuqori darajada  kechirishi
mumkinligi  ko‘rsatilgan. Bu holat oilaning formal

mavjudligi bilan uning emotsional funksionalligi aynan bir
tushuncha emasligini ko‘rsatadi [3].

shaxslararo o‘zaro ta’sir darajasida namoyon bo‘luvchi
muhim disfunksional mexanizmlaridir. Bunda turmush
o‘rtoglar o‘rtasidagi formal aloga saglanib qolgan holda,
mulogotning emotsional mazmuni, samimiyligi va
psixologik chuqurligi pasayib boradi. Natijada oilaviy
munosabatlarda tashqi birgalik bilan ichki psixologik
uzoglashuv bir vagtning o‘zida mavjud bo‘lgan «parallel
hayot» modeli shakllanishi mumkin. Mazkur model
er-xotinning kundalik funksional vazifalarni bajarishda
davom etishi, biroq bir-birining emotsional dunyosida
ishtiroki cheklanishi bilan tavsiflanadi.

Tadqgigot metodologiyasi. Zamonaviy ijtimoiy,
igtisodiy va texnologik transformatsiyalar yosh oiladagi
shaxslararo munosabatlarning mazmuni, kundalik oilaviy
amaliyotlar va emotsional yaginlik shakllariga bevosita
ta’sir ko‘rsatmoqda. Yosh oilaning rivojlanishi yangi

oilaviy rollarning shakllanishi, o‘zaro moslashish, moddiy
va maishiy mas’uliyatning tagsimlanishi, farzand tarbiyasi,
kasbiy faoliyat va individual ehtiyojlarni muvofiglashtirish
kabi murakkab psixologik vazifalarni o‘z ichiga oladi.
Ushbu  vazifalarni amalga  oshirish  jarayonidagi
nomuvofiqliklar turmush o‘rtoqlar o‘rtasida kommunikativ
uzilishlar, hissiy sovuglik, psixologik masofalanish hamda
shaxslararo yolg‘izlikning shakllanishiga olib kelishi
mumkin. Xarakterlisi shundaki, er-xotin yoki ota-ona va
farzandlar o‘rtasidagi formal ijtimoiy aloqalar tashqi
jihatdan saglanib qolgan sharoitda ham oilaviy
munosabatlar tizimida chuqur emotsional begonalashuv va
subyektiv yolg‘izlik yuzaga kelishi mumkin. Oila a’zolari
kundalik hayotda bir makonda yashashi, o‘zaro aloqa
gilishi va umumiy maishiy vazifalarni bajarishi mumkin,
biroq ularning har biri psixologik jihatdan «o‘z hayoti bilan
yashayotgan» holatga o‘tishi ehtimoli mavjud. Bunday
holatda oilaning tashgi ijtimoiy yaxlitligi bilan uning ichki
emotsional integratsiyasi o‘rtasida nomuvofiglik yuzaga
keladi. Oila tashqi ko‘rinishda barqaror tizim sifatida
saglansa-da, uning ichki psixologik makonida bir-birini
tushunmaslik, emotsional javobsizlik, qo‘llab-
guvvatlashning susayishi va shaxsiy kechinmalar bilan
o‘rtoqlashish ehtiyojining cheklanishi kuzatiladi. Bizning
fikrimizcha, aynan mazkur holatni «tashqi yaxlitlik - ichki
emotsional begonalashuv» fenomeni sifatida baholash
mumkin [4]. Psixologik indikatorlar tahlili ~shuni
ko‘rsatadiki, kasbiy faoliyatda yuqori natijalarga erishgan
ayrim ayollar ratsional xulg-atvor strategiyalariga ko‘proq
tayanishi va yaqin shaxslararo munosabatlarda spontan
emotsional ochiqlikka nisbatan ehtiyotkor bo‘lishi mumkin.
Bunday holatlar ayrim vaziyatlarda erkak bilan yagin
munosabatlarga kirishishdan qo‘rquv yoki psixologik
himoyalanish strategiyalarining shakllanishiga olib kelishi
mumkin [5].

Olingan natijalar va ularning tahlili. Yosh o‘zbek
oilalarida shaxslararo yolg‘izlikning subyektiv emotsional
alienatsiya Dbilan o‘zaro munosabatlarini aniqlashga
garatilgan  korrelyatsion  tahlil  natijalari  oilaviy
munosabatlarning emotsional, kommunikativ va hamkorlik
komponentlari bilan yolg‘izlikning turli ko‘rinishlari
o‘rtasida  statistik  jihatdan ahamiyatli bog‘ligliklar
mavjudligini  ko‘rsatdi. Olingan natijalarga  ko‘ra,
emotsional yaqinlik yolg‘izlikning barcha komponentlari
bilan statistik jihatdan ahamiyatli teskari alogani namoyon
etdi. Aynigsa, yolg‘izlikning integral darajasi bilan qayd
etilgan nisbatan yuqori teskari aloga (r=-0,625; p<0,01)
shaxslararo yolg‘izlikni kamaytirishda turmush o‘rtoqlar
o‘rtasidagi hissiy yaqinlik alohida ahamiyat kasb etishini
ko‘rsatadi. Bu natijalar shaxsning oilaviy qarorlar gabul
gilish jarayonida faol ishtirok etishi, uning fikri va
ehtiyojlari inobatga olinishi oilaviy tizimga tegishlilik
hissini mustahkamlashini ko‘rsatadi. Aksincha, qarorlar
gabul qilish jarayonida muntazam chetda qolish “men bilan
hisoblashishmaydi”, “mening fikrim ahamiyatli emas”
mazmunidagi kognitiv-emotsional kechinmalarning
shakllanishi uchun psixologik sharoit yaratishi mumkin.

Ayniqgsa, emotsional alienatsiya bilan yolg‘izlikning
integral darajasi o‘rtasidagi yuqori bog‘liglik (r=0,790;
p<0,01) tadgiqotning konseptual g‘oyasini empirik jihatdan
asoslovchi markaziy natija sifatida baholanishi mumkin.
Bizning fikrimizcha, ushbu natija shaxslararo yolg‘izlikni
emotsional alienatsiyaning periferik yoki ikkilamchi ogibati

sifatida emas, balki uning subyektiv-fenomenologik
mazmunini aks ettiruvchi integrativ ijtimoiy-psixologik
indikator sifatida talgin gilish imkonini beradi. Emotsional
begonalashuv kuchayishi bilan shaxs o‘zini oilada yolg‘iz,
tushunilmagan va hissiy jihatdan qo‘llab-quvvatlanmagan
holda idrok etishi, munosabatlardagi tegishlilik va yaqinlik
hissini yo‘qota boshlashi mumkin.

Muhokama. Olingan empirik natijalar shaxslararo
yolg‘izlikni yosh oilada real ijtimoiy aloqalarning yo‘qligi
bilan emas, avvalo mavjud munosabatlarning subyektiv
emotsional sifati bilan izohlash zarurligini ko‘rsatadi.
Shaxsning turmush o‘rtog‘i bilan birgalikda yashashi,
muntazam mulogot gilishi va umumiy oilaviy funksiyalarni
bajarishi uning o‘zini emotsional jihatdan yaqin va
tushunilgan his qilishini avtomatik tarzda ta’minlamaydi.
Bu holat yosh oilalarda tashqi ijtimoiy yaxlitlik bilan ichki

emotsional integratsiyaning bir-biriga mos kelmasligi
mumkinligi  haqidagi nazariy qarashlarni  qo‘llab-
quvvatlaydi.  T.K.Rostovskaya, E.N.Vasilyeva va

E.A.Knyazkova tomonidan yosh oilalarning kundalik
amaliyotlarini o‘rganishga bag‘ishlangan tadqiqotda ham
er-xotin o‘rtasidagi ijtimoiy aloqalar saqlanib qolgan
sharoitda  emotsional begonalashuv  va  yolg‘izlik
shakllanishi mumkinligi ko‘rsatilgan. Tadqiqotchilar yosh
oilalarda yolg‘izlik bilan bog‘liq omillar sifatida o‘zaro
tushunmaslik, e’tibor yetishmasligi, yuqori bandlik, kom-
munikativ uzoglashuv, ishonchsizlik va umumiy vaqtning
kamayishini gayd etganlar [4]. T.L.Kryukova va
M.V.Saporovskaya tomonidan o‘tkazilgan tadqiqot
natijalari ham muhim qiyosiy asos bo‘lib xizmat qiladi.
Mualliflar nikohda yashovchi shaxslarning ayrim hollarda
yolg‘iz yoki ota-onalari bilan yashovchi shaxslarga
qaraganda emotsional yolg‘izlikni kuchliroq his qilishlari
mumkinligini gayd etganlar [8]. Shaxsning “meni

tushunmaydi”, “meni eshitmaydi”, “mening hissiyotlarim
unga ahamiyatli emas” mazmunidagi subyektiv baholari
takroriy xarakter kasb etishi natijasida o0‘z-o‘zini oshkor
gilish kamayishi, kommunikativ chekinish kuchayishi va
turmush o‘rtog‘iga nisbatan emotsional himoyalanish
shakllanishi mumkin. Shu nugtai nazardan, tushunilmaslik
hissi oddiy norozilik emas, balki emotsional alienatsiyani
chuqurlashtiruvchi muhim psixologik mediatorlardan biri
sifatida garalishi mumkin.

Xulosa. Nazariy va empirik natijalarning integrativ
tahlili yosh o‘zbek oilalarida shaxslararo yolg‘izlik real
ijtimoiy aloqalarning miqdoriy yetishmasligidan ko‘ra,
mavjud munosabatlarning emotsional va psixologik sifati
bilan  ko‘proq  bog‘ligligini  ko‘rsatdi. ~ Turmush
o‘rtoqlarning  birgalikda yashashi, kundalik oilaviy
vazifalarni bajarishi va tashqi ijtimoiy yaxlitlikni saglashi
ichki emotsional integratsiyani avtomatik ravishda
ta’minlamaydi. Bizning fikrimizcha, shaxslararo
yolg‘izlikning diagnostik ahamiyati aynan uning ochiq
oilaviy inqirozdan oldin paydo bo‘lishi mumkinligida
namoyon bo‘ladi. Hissiy yaqinlikning pasayishi, muntazam
tushunilmaslik hissi, emotsional qo‘llab-quvvatlashning
yetishmasligi va kommunikativ chekinish turmush o‘rtoqlar
tashgi tomondan bargaror oilaviy hayotni davom
ettirayotgan sharoitda ham ichki psixologik masofalanish
yuzaga kelayotganidan darak berishi mumkin. Demak, yosh
o‘zbek oilalarida shaxslararo yolg‘izlik turmush o‘rtoqlar
o‘rtasidagi real aloqalar saqlanib qolgan sharoitda hissiy
yaqinlik,  psixologik  tegishlilik, tushunilganlik va
emotsional qo‘llab-quvvatlanish ehtiyojlarining qondirilish
darajasini aks ettiruvchi hamda subyektiv emotsional
alienatsiyaning shakllanishi va chuqurlashuvini ifodalovchi
integrativ ijtimoiy-psixologik indikator sifatida namoyon
bo‘ladi.

